
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL E DO MAR

ANUNCIO do 13 de abril de 2015, do Xurado Provincial de Montes Comunais en 
Man Común de Ourense, polo que se publica a Resolución do 9 de abril de 2015, 
relativa ao deslindamento entre as comunidades de montes comunais en man 
común de San Paio e de Gondulfes e Marbán, no concello de Castrelo do Val.

Examinada a solicitude de conciliación formulada pola CMVMC de San Paio e a CMVMC 
de Gondulfes e Marbán, resultan os seguintes:

Feitos:

Primeiro.  Con data do 28 de marzo de 2014 a comunidade de San Paio, propietaria 
do monte veciñal en man común Comunal de San Paio e a comunidade de Gondulfes e 
Marbán, propietaria do monte veciñal en man común Comunal de Gondulfes, ambas no 
concello de Castrelo do Val, solicitaron a aprobación dun deslindamento realizado entre 
ambas comunidades. Os interesados achegaron coa solicitude a acta de conciliación rea-
lizada ante o xulgado de paz certificacións de aprobacións de deslindamento das respecti-
vas asembleas, así como planos.

Segundo.  Con data do 6 de xuño de 2014 o Servizo de Monte informou de que a do-
cumentación achegada cumpre as exixencias previstas no artigo 53 da Lei 7/2012, do 28 
de xuño, de montes de Galicia, e que o deslindamento realizado establece o límite entre 
ambos os dous montes dun xeito claro e inequívoco.

Terceiro.  Na acta de conciliación descríbense os lindes entre os montes da maneira 
seguinte:

A discusión empeza no Penedo das Tres Raias (punto nº 1), penedo de granito de gran-
des dimensións que se atopa no medio do piñeiral e que se representa claramente identifi-
cado no plano adxunto cas súas coordenadas igual que o resto dos puntos polos que pasa 
a marxe entre os dous montes. O segundo punto sitúase na estrada que une Servoi con 
Moteveloso, ata este punto vén en liña recta desde o Penedo das Tres Raias. Desde aquí 
ao punto nº 3 transcorre á marxe pola estrada en dirección a Servoi nun tramo de 430 m 
para desde ese lugar abandonar a estrada e continuar pola devasa en dirección ao penedo 

do alto de Mourixoso, lugar onde se sitúa o punto nº 4. A partir deste alto continúa ao linde 
lombeiro abaixo, coincidindo coa devasa ata o punto nº 5 onde empezan as propiedades 
particulares e se pon fin á discusión.

As coordenadas UTM dos puntos descritos son:

1    636285.9    4651551.8

2    635941.5    4651465.0

3    635627.2    4651235.8

4    635431.0    4651100.8

5    634591.9    4650942.1

Consideracións legais e técnicas:

Primeiro.  A presente resolución dítase ao abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 30/1992, 
do 26 de novembro, de réxime xurídico das administracións públicas e do procedemento 
administrativo común.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento para o deslindamento entre montes veciñais en man común e establece que 
o xurado provincial de montes veciñais en man común, logo do exame da documentación 
presentada, ditará resolución que será publicada no Diario Oficial de Galicia e notificada ás 
comunidades interesadas.

De acordo cos feitos e fundamentos de dereito expostos, o Xurado Provincial en Man 
Común, de acordo co informe favorable do Servizo de Montes do 6 de xuño de 2014, acor-
dou por unanimidade o día 18 de marzo de 2015:

Aprobar o acto de conciliación acadado pola CMVMC de San Paio e a CMVMC de Gon-
dulfes e Marbán, de acordo co exposto no feito terceiro.

Contra esta resolución, que pon fin á vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veci-
ñais en Man Común de Ourense no prazo dun mes, ou ben directamente recurso con-
tencioso-administrativo perante o Xulgado do Contencioso-Administrativo de Ourense, 

no prazo de dous meses contados desde o día seguinte ao desta resolución, de acordo 
co disposto no artigo 12 da Lei 13/1989 (citada), nos artigos 116 e 117 da Lei 30/1992, 
do 26 de novembro, de réxime xurídico das administracións públicas e do procedemento 
administrativo común, modificada pola Lei 4/1999, do 13 de xaneiro, e nos artigos 8 e 
46 da Lei 29/1998, do 13 de xullo, reguladora da xurisdición contencioso-administrativa.

Ourense, 13 de abril de 2015

Yago Borrajo Sánchez 
Presidente do Xurado Provincial de Clasificación de Montes Veciñais 

en Man Común de Ourense

Iván Rodríguez Jiménez, secretario do Xurado Provincial de clasificación de montes 
veciñais en man común de Ourense

CERTIFICO:

Que na sesión do  2 de setembro de 2020 o Xurado adoptou, entre 
outros, o seguinte acordo: 

XV.-  Solicitude  de  deslindamento  entre  o  MVMC  “Comunal  de  Gondulfes”, 
pertencente  á  CMVMC  de  Gondulfes  e  Marbán,  e  o  MVMC  “Comunal  de 
Monteveloso”, pertencente á CMVMC de Monteveloso, no Concello de Castrelo do 
Val.

O  Xurado  aprobou  a  citada  solicitude  de  deslindamento,  de  acordo  co  informe 
favorable do Servizo de Montes do día 4 de decembro de 2019.

Iván Rodríguez Jiménez, secretario do Xurado Provincial de clasificación de montes 
veciñais en man común de Ourense

CERTIFICO:

Que na sesión do  2 de setembro de 2020 o Xurado adoptou, entre 
outros, o seguinte acordo: 

XVII.-  Solicitude  de  deslindamento  entre  o  MVMC  “De  Feilas”,  pertencente  á 
CMVMC da Feilas, e o “Comunal de Gondulfes”, pertencente á CMVMC de Gondulfes 
e Marbán, nos Concellos de Vilardevos e Castrelo do Val.

En base ao informe favorable do Servizo de Montes do día 12 de decembro de 2019,  
o Xurado acordou a aprobación da citada solicitude de deslinde.

Deslindamento do perímetro estremeiro  entre o MVMC
"Comunal de Gondulfes"  e o MVMC "de Feilas", nos

concellos de Castrelo do Val e Vilardevós

decembro de 2019

Sistema de referencia ETRS89

Coordenadas UTM

Fuso 29

Base cartográfica:
PNOA 2017

Liña do deslindamento do MVMC "Comunal de Gondulfes" co MVMC
"de Feilas" nos concellos de Vilardevós e Castrelo do Val

Escala 1:4500

Servizo de Montes de
Ourense

Liña Límite intermunicipal (IGN)

 

 

 

 

 

 

    

    

    

Concello de Castrelo do Val

MVMC "Comunal de Monteveloso"

  

Concello de Vilardevós

MVMC "Comunal de Gondulfes"

Concello de Verín

MVMC "de Feilas"

MVMC "Sobral ou Comunal  

de Quirugás"



Iván Rodríguez Jiménez, secretario do Xurado Provincial de clasificación de montes 
veciñais en man común de Ourense

CERTIFICO:

Que na sesión do  2 de setembro de 2020 o Xurado adoptou, entre 
outros, o seguinte acordo: 

XVI.-  Solicitude  de  deslindamento  entre  o  MVMC  “Comunal  de  Gondulfes”, 
pertencente  á  CMVMC  de  Gondulfes  e  Marbán,  o  MVMC  “Comunal  de 
Monteveloso”,  pertencente  á  CMVMC  de  Monteveloso,  e  o  MVMC  “De  Feilas”,  
pertencente á CMVMC da Feilas, nos Concellos de Castrelo do Val e Vilardevos.

O Servizo de Montes emitiu informe favorable o día 4 de decembro de 2019.

De acordo co mesmo, o Xurado aprobou a solicitude de deslindamento.

Deslindamento parcial entre o MVMC "Comunal de
Gondulfes", o MVMC "Comunal de Monteveloso" e o

MVMC "de Feilas", nos concellos de Castrelo do Val e
Vilardevós

decembro de 2019

Sistema de referencia ETRS89

Coordenadas UTM

Fuso 29

Base cartográfica:
PNOA 2017

Liña do deslindamento parcial do MVMC "Comunal de Gondulfes" co
MVMC "Comunal de Monteveloso" e co MVMC "de Feilas" segundo a

documentación da solicitude presentada

Liña do deslindamento parcial do MVMC "Comunal de Gondulfes" co
MVMC "Comunal de Monteveloso" segundo acto conciliatorio
celebrado o 9/03/2015 no xulgado de Paz de  Castrelo do Val
(pendente de aprobación polo Xurado Provincial)

Escala 1:4000

Servizo de Montes de
Ourense

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 12 de xaneiro de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 11 de xaneiro de 2024, relativa á solicitude de revisión de esbozo formulada 
polos representantes do monte veciñal en man común Comunal de Gondulfes, 
pertencente á Comunidade de Montes Veciñais en Man Común de Gondulfes e 
Marbán, no concello de Castrelo do Val.

Examinada a solicitude de revisión de esbozo formulada polos representantes do monte 
veciñal en man común (MVMC) Comunal de Gondulfes, pertencente á Comunidade de 
Montes Veciñais en Man Común (CMVMC) de Gondulfes e Marbán, no concello de Castre-
lo do Val, resultan os seguintes

Feitos:

Primeiro.  O 17.2.2023, a CMVMC de Gondulfes e Marbán presentou unha solicitude 
(rexel núm. 2023/567566) de revisión de esbozo do MVMC Comunal de Gondulfes, no 
concello de Castrelo do Val. 

Coa solicitude achegaron a seguinte documentación:

– Certificación do acordo da Asemblea Xeral do 10.4.2022.

– Memoria e planos.

–  Arquivos xeográficos en formato vectorial.

Segundo.  O Servizo de Montes da Xefatura Territorial de Ourense emitiu un informe 
favorable o día 19 de abril de 2023 en relación coa citada solicitude. Nel indícase que o 
perímetro obxecto de revisión inclúe o perímetro colindante con particulares. Non se modi-
fican os límites cos montes veciñais estremeiros.

A superficie do MVMC Comunal de Gondulfes, unha vez revisado o esbozo, resulta de 
481,77 ha fronte ás 540 ha de partida indicada no punto 1, o que supón unha redución de 
superficie dun 11 %. Porén, o esbozo do monte existente xa aparentaba ter unha superficie 

inferior á clasificada, polo que a redución respecto á realidade despois da revisión de es-
bozo sería menor. Ademais, este monte modificouse en diferentes situacións sufrindo va-
riacións importantes, polo que a superficie resultante non se pode establecer como criterio 
de comparación respecto á clasificación nesta revisión de esbozo. 

Tendo en conta o anterior, emítese informe favorable sobre a revisión do esbozo do 
MVMC Comunal de Gondulfes.

Consideracións legais e técnicas:

Única.  A Lei 7/2012, do 28 de xuño, de montes de Galicia, na súa disposición transito-
ria décimo terceira, establece o procedemento de revisión de esbozos de montes veciñais 
en man común. 

De acordo con ela, os esbozos de montes veciñais integrados nun expediente que, pola 
súa antigüidade, non reúnan as características de fiabilidade e precisión que exixen as no-
vas técnicas topográficas poderán ser obxecto de revisión axustándoos e completándoos 
con aqueles datos e documentos que se consideren necesarios, en particular, os requiridos 
para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 19 de abril de 2023, o Xurado Provincial de Montes 
Veciñais en Man Común acordou por unanimidade o día 11 de decembro de 2023:

Aprobar a proposta de revisión de esbozo do MVMC Comunal de Gondulfes, pertencen-
te á CMVMC de Gondulfes e Marbán, no concello de Castrelo do Val.

Ourense, 12 de xaneiro de 2024

O presidente do Xurado Provincial de Clasificación 
de Montes Veciñais en Man Común de Ourense 

P.S. (Resolución do 12.7.2022) 
José Antonio García Rodríguez 

Xefe do Servizo Xurídico-Administrativo

ORDE do 31 de Decembro de 2022 pola que se establecen as bases reguladoras e a convocatoria para o ano 2021 das axudas,
en concorrencia competitiva, destinadas ao impulso da boa gobernanza nas comuniades de montes veciñais en man común

, cofinanciadas polo Fondo Europeo Agrícola de Desenvolvemento Rural (Feader) no marco do Programa de 
desenvolvemento rural de Galicia 2014-2020,  (código de procedemento MR651C)

PROPIEDADE:

LOCALIZACIÓN:

COMUNIDADE DE MONTES VECIÑAIS EN MAN COMÚN DE GONDULFES E MARBAN

Gondulfes e Marban. Castrelo do Val (OURENSE)

PLANO Nº:

1 PLANO DE REVISIÓN DE ESBOZO

TÉCNICO/A  REDACTOR/A:

ESCALA: DATA:
SETEMBRO 2022

O/A TÉCNICO/A 
REDACTOR/A

Hugo Rodríguez García. Enxeñeiro Forestal

Hugo Rodríguez García

20.000

LENDA

REVISIÓN ESBOZO C.M.V.M.C. DE GONDULFES E MARBAN
LIMITE

N

O

PARCELAS SEPARADAS


